
	1. Ֆինանսների նախարարություն
	05.05.2023թ․

	
	N 01/34-2/8992-2023

	1. Դիտողություններ և առաջարկություններ չկան:
	 

	 

	2.  Արդարադատության նախարարություն
	08.05.2023թ․

	
	N 01/27.1/23047-2023

	1. Նախագծի նախաբանում «ՀՕ-619-Ն» բառերից առաջ անհրաժեշտ է լրացնել «2022 թվականի դեկտեմբերի 23-ի» բառերը՝ համաձայն «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներից:
Միաժամանակ,  «Նորմատիվ իրավական ակտերի մասին» օրենքի 17-րդ հոդվածի 3-րդ մասի համաձայն՝ «Հղումները կատարվում են միայն հիմնական ակտին կամ հիմնական ակտի մասերին: Նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով:»: Այդ առումով, կարծում ենք, որ նախաբանում անհրաժեշտ է հղում կատարել նաև հիմնական օրենքի դրույթներին:
	 Մասամբ է ընդունվել:
Նախագծի նախաբանում հղումը կատարված է 2022 թվականի դեկտեմբերի 23-ի ՀՕ-619-Ն օրենքի հոդվածներին` հաշվի առնելով այն հանգամանքը, որ դրանք դեռևս ուժի մեջ չեն մտել և ինկորպորացված չեն մայր օրենքում:


	 

	2. Նախագծի 1-ին կետի «օրենքի» բառից առաջ անհրաժեշտ է հանել «Հայաստանի Հանրապետության» բառերը:
	Ընդունվել է:
	

	3. «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում փոփոխություններ և լրացումներ կատարելու մասին 2022 թվականի դեկտեմբերի 23-ի ՀՕ-619-Ն օրենքի (այսուհետ՝ օրենք) 1-ին, 3-րդ և 4-րդ հոդվածների պահանջների համաձայն՝ Հայաստանի Հանրապետության նախագահի, վարչապետի, Ազգային ժողովի նախագահի և նրանց ընտանիքի անդամների (ամուսնու, ծնողի) համար Հայաստանի Հանրապետությունում գործող բժշկական կազմակերպություններում բժշկական օգնությունն ու սպասարկումն ապահովվում են Հայաստանի Հանրապետության պետական բյուջեի միջոցների հաշվին՝ Կառավարության սահմանած կարգով: 
Նախագծի 2-րդ կետի 1-ին ենթակետի համաձայն՝ ՀՀ կառավարությունը հաստատում է Հայաստանի Հանրապետության նախագահի, վարչապետի, Ազգային ժողովի նախագահի և նրանց ընտանիքի անդամների (ամուսին, ծնող) համար պետության կողմից երաշխավորված  անվճար պայմաններով բժշկական օգնության ու սպասարկման կազմակերպման և ֆինանսավորման կարգը: 
Այդ առումով գտնում ենք, որ նախագծի վերնագիրն ու բովանդակությունն անհրաժեշտ է համապատասխանեցնել օրենքի վերոնշյալ դրույթների պահանջներին:
	Ընդունվել է:
	

	4. Նախագծի 2-րդ կետի 2-րդ ենթակետը չի բխում լիազորող նորմերի պահանջներից, որոնցում խոսք չի գնում Հայաստանի Հանրապետության նախագահի, վարչապետի, ազգային ժողովի նախագահի և նրանց ընտանիքի անդամների (ամուսին, ծնող) համար պետության կողմից երաշխավորված  անվճար պայմաններով բժշկական օգնության ու սպասարկման ծառայությունների փաթեթի մասին: Ուստի նախագիծն անհրաժեշտ է խմբագրել՝ հանելով նախագծի 2-րդ կետի 2-րդ ենթակետը:
Հարկ է նշել, որ 2-րդ հավելվածի 1-ին կետի 2-րդ ենթակետի «ա» պարբերությունում և 3-րդ ենթակետում «առողջապահության» բառից առաջ անհրաժեշտ է լրացնել «Հայաստանի Հանրապետության» բառերը: Միաժամանակ, նույն դրույթներում «հաստատված» բառը կրկնվում է
	Ընդունվել է:

